
Шәех Хәйсәм  
Сәрхан 

җитәкчелегендә. 

[Авторлык хокукларына, китапның эчтәлеген һич үзгәртмичә, 
һәр мөселман ия 

 

 
 

Сорау: Җавап: 
Ислам динен кабул итү 

гамәле җиңелме? 

Әйе; Моның өчен һичнинди 

арадашчыларның булуы да, йолалар 

үтәлүе дә кирәк түгел. 

Ислам динен кабул 

итәргә ашыгыргамы 

миңа, я булмаса, сабыр 

итеп, уңайлырак вакыт 

җиткәнен, 

проблемаларымның 

хәл ителгәнен 

көтәргәме? 

Инициатива күрсәтергә кирәк; Чөнки 

Ислам динен кабул итүне кичектерү 

яманлыкка китерергә мөмкин. Кеше 

теләсә кайсы мизгелдә вафат була ала, ә 

Ислам динен кабул итү – ул керем кебек, 

инициативаны никадәр күбрәк 

күрсәтәсең, шулкадәр күбрәк уңышка 

ирешәсең.  

Ислам динен кабул 

итәсе килгән кешегә 

нәрсә эшләргә? 

Аңа шәһәдәт кәлимәсен әйтү җитә: 

«Шәһәдәт бирәм: Аллаһтан башка 

гыйбадәткә лаеклы иләһ юк, һәм 

шәһәдәт бирәм: Мөхәммәд — Аның 

колы һәм Рәсүле». 

Шәһәдәт кәлимәсен 

нинди телдә әйтергә? 

Гарәпчә әйтү мәҗбүри түгел, кайсы 

телне яхшы беләсең, шул телдә әйтергә 

мөмкин.  

Әгәр кеше шәһәдәт 

кәлимәсенең 

мәгънәсен аңламаса, ул 

аны әйтәме? 

Юк; Башта шәһәдәт кәлимәсенең 

мәгънәсен аңларга, аның эчтәлегенә 

инанырга һәм аның нигезендә гамәл 

кылырга кирәк. 

Ислам дине 

нәрсәдән башлана? 

Шәех Хәйсәм  
Сәрхан 

җитәкчелегендә. 

Сорау: Җавап: 
 «Шәһәдә» (шәһәдәт 

бирәм) сүзе нәрсәне 

аңлата? 

Ул «Йөрәгем белән кабул итәм, телем 

белән әйтәм һәм шуның нигезендә гамәл 

кылам», - дигәнне аңлата. 

 «Лә иләһә иллә 

Аллаһ» кәлимәсе 

нәрсәне аңлата? 

Ул: «Аллаһтан башка гыйбадәт кылырга 

лаеклы булган иләһ юк», - дигәнне 

аңлата. 

 «Мөхәммәд — Аның 

колы һәм рәсүле» 

җөмләсе нәрсәне 

аңлата? 

Ул: «Мөхәммәд – Аллаһның колы, һәм 

аңа гыйбадәт кылырга ярамый, ул Рәсүл, 

һәм ул һичкайчан ялганламый», - 

дигәнне аңлата. Шәһәдәт кәлимәсе ул 

әйткән сүзләргә, кылырга чакырган 

гыйбадәткә ышанырга кирәклекне, аның 

әмерләренә буйсынырга һәм ул тыйган, 

кисәткән гамәлләрдән тыелырга, аның 

Сөннәтенә иярергә кирәклекне 

төшендерә. 

Мин шәһәдәт 

кәлимәсен бик яхшы 

аңлыйм, хәзер миңа 

нишләргә? 

Минем арттан кабатлагыз: «Шәһәдәт 

бирәм: Аллаһтан башка гыйбадәткә 

лаеклы иләһ юк, һәм шәһәдәт бирәм: 

Мөхәммәд — Аның колы һәм Рәсүле» 

(Әшһәду ән лә иләһә иллә Аллаһ, уә 

әшһәду Әннә Мөхәммәдән гәбдуһу уә 

расулюху). 

Мин хәзер 

мөселманмы? 

Әйе, ӘлхәмдулиЛләһ, бу сезгә 

Аллаһның рәхмәте. 

Миңа, мөселман 

буларак, сез нинди 

киңәш бирер идегез? 

Мин сезгә Аллаһтан Аның динендә нык 

булуны сорап, динне аңлауда яхшы 

иптәшләр очравын, Аллаһның рәхмәте 

белән Исламны өйрәнүдә ныклык, 

сабырлык сорап дога кылырга киңәш 

итәр идем.  

Иң яхшы дога нинди 

дога ул? 

«Безне туры юлга күндер» (Иһдинә 

сыраталь мустәкыйм) [әл-Фәтиха] 

Иң җиңел зикер нинди 

зикер? 

Иң җиңел зикер ул – (Бисми-Лләһ), ул 

мәчеткә кергәндә, мәчеттән һәм өйдән 

Шәех Хәйсәм  
Сәрхан 

җитәкчелегендә. 

Сорау: Җавап: 
чыкканда, Коръән укыганда, юыну 

бүлмәсенә кергәндә, киемнәрне 

салганда, тәһәрәт ала башлаганда, 

ашарга, эчәргә тотынганчы һәм башка 

гамәлләрне кылыр алдыннан әйтелә. 

Ислам динен кабул 

иткәнчегә кадәр 

кылынган 

гөнаһларымның 

хөкеме нинди? 

Ислам динен кабул иткәнчегә кадәр 

кылынган гөнаһлар сөртелә, әмма 

кешеләрнең синең тарафтан бозылган 

хокуклары искәрмә булып тора, аларның 

хокуклары кире кайтарылырга тиеш. 

Шәһәдәт кәлимәсен 

әйткәч миңа нишләргә? 

Госел коенырга кирәк. 

Госел коену ни өчен 

кирәк? 

Беренчедән: Мөселманнар: «Ни 

өчен?/Нигә?» кебек сораулар бирми, 

алар: «Без ишеттек һәм буйсындык», - 

диләр [Ән-Нур: 51].  

Икенчедән: тәнне тыштан чистартмыйча 

торып, эчтән чистарыну (калебне 

чистарту) мөмкин түгел.  

Яхшы, ә госелне ничек 

коеналар? 

Калебтә госел коенырга җыенуыңа ният 

булырга тиеш, шуннан «Бисми-Лләһ», - 

әйтелә. Тәннең бөтен өлеше дә су белән 

юылырга тиеш (шулай ук авыз белән 

борынны да чайкатырга кирәк). 

Госел коенганнан соң 

нишләргә? 

Әгәр намаз вакыты җитсә, Аллаһның 

теләге һәм рәхмәте белән намаз укыгыз. 

Намаз уку авыр 

булачакмы? Намазда 

бит мин аңламый 

торган сүзләр һәм 

хәрәкәтләр бар. 

Ислам- ул җиңеллек дине, авырлык дине 

түгел, шуңа күрә Аллаһка барча мактау 

һәм олугълаулар. 

Намазны ничек 

укырга? 

Сез, намаз уку рәвешен төрле телләрдә 

аңлатып язылган видеоларны карап, 

минем белән бергә, миңа ияреп намаз 

укыячаксыз.  Видеоларны сез әлеге 

Шәех Хәйсәм  
Сәрхан 

җитәкчелегендә. 

Сорау: Җавап: 
китапның соңында бирелгән сылтамалар 

аша үтеп, «Институт Сунны» дип 

аталучы интернет каналдан карый 

алачаксыз.  

Ә намаздан соң 

нишләргә? 

Сез Исламның нигезе булган биш 

багананы, ә аннан соң иман әркәннәрен 

һәм башкаларны өйрәнергә тиешсез. 

Болар барысы да Сезнең исламыгызны 

иманыгызны дәлилләү өчен кирәк. 

Исламны өйрәнү өчен 

нинди интернет 

сайтларга керергә 

тәкъдим итәсез? 

Мин Сезгә Ислам һәм Сөннәтне 

өйрәнүче олугъ галимнәр сайтларына, 

Согуд Гарәпстаны Корольлеге интернет 

берләшмәсе битенә кереп өйрәнергә 

киңәш итәм. 

Мөселман булмаган 

туганнарым белән үз-

үземне ничек тотарга 

миңа? 

Сез алар белән пәйгамбәребез, 

Аллаһның аңа сәламе һәм рәхмәте 

булсын, үрнәгендә мөгамәлә кылырга 

тиешсез. Ул мөселман булмаган 

туганнарын үзенең теле, үзенең әхлагы 

һәм үзенең гамәлләре белән Ислам 

диненә чакырган.  

Ислам динен кабул 

итәргә теләп тә, бу 

хакта үзенең гаиләсенә 

әйтергә теләмәүчеләр 

бар, мондый 

очракларда нишләргә? 

Ислам динен кабул иткән кеше кемгәдер 

үзенең Ислам дине кабул итүе хакында 

әйтергә бурычлы түгел, чөнки аның бу 

гамәле Аллаһ белән аның арасында 

булган мөгамәлә. 

Исламда иң яхшы 

китап нинди китап? 

Иң яхшы китап ул – Изге Коръән китабы, 

чөнки ул Аллаһ Тәгаләнең сүзләре. 

Коръәндәге иң 

әһәмиятле сүрә нинди 

сүрә? 

Иң әһәмиятле сүрә - «Әл-Фәтиха», һәм 

нәкъ менә шуның өчен дә без аның 

намазның һәр рәкәгатендә укыйбыз. 

Коръәндәге иң бөек 

аять нинди аять? 

Коръәннең иң бөек аяте – «Аят әл 

Көрси». 

Шәех Хәйсәм  
Сәрхан 

җитәкчелегендә. 

Сорау: Җавап: 
Мин Коръәнне ничек 

укый алам? 

Коръәнне өйрәнеп һәм аның дөрес 

укылышын, мәсәлән, шәех Хузәйфа, әл-

Хусари һәм башка Коръән укучыларны 

тыңлап. 

Коръәнне ничек 

аңларга? 

Коръәнне аның мәгънәләрен аңлаткан 

танылган галимнәр тарафыннан язылган 

тәфсир китапларын укып аңларга 

мөмкин. 

Коръән тәфсирен мин 

каян таба алам? 

Сезгә Мәдинә шәһәрендәге Коръән 

бастыру комплексына барырга киңәш 

бирәм.  

Коръәнне укыганнан 

соң тагын нәрсәләр 

укырга киңәш итәр 

идегез? 

Пәйгамбәребезнең, Аллаһның аңа 

сәламе һәм рәхмәте булсын, ышанычлы 

хәдисләрен укыгыз.  

Хәдисләр буенча 

нинди китап яхшырак? 

Иң яхшы һәм иң дөрес хәдисләр китабы 

ул – «Сахих әл-Бухари». Мөселманнар 

әлеге фикер белән килешә һәм әлеге 

китапка хөрмәт белән карый, ул 

галимнәр тарафыннан да расланган. 

Әлеге китапның соңында бирелгән 

сылтамалар аша үтеп, хәдисләр китабы 

белән дә таныша аласыз.  

Пәйгамбәребезнең 

сөннәтендә, Аллаһның 

аңа сәламе һәм рәхмәте 

булсын, кайсы хәдис 

мөһимрәк? 

Хәдисләрнең иң мөһиме – Җәбраил 

галәйис-сәлам хәдисе, әлеге хәдистә 

диннең өч баганасы Ислам, Иман, Ихсан 

хакында аңлатыла.  

Әгәр дә мин Ислам 

динен өйрәнә алмам, 

дип курыксам? 

Курыкмагыз, һәрвакытта та Аллаһка 

сыеныгыз һәм Аннан гына сорагыз, һәм 

Ул сезнең барча авырлыкларыгызда да 

ярдәм итәр, чөнки, нигездә, Аллаһның 

дине җиңел дин. Аллаһтан Ул Үзе 

яраткан һәм риза булган нәрсәләрдә 

сезгә уңыш бирүен сорап дога кылам. 

Шәех Хәйсәм  
Сәрхан 

җитәкчелегендә. 

Сорау: Җавап: 
Сез әлеге китапның ахырында бирелгән 

сылтама аша үтеп, теләсә-кайсы вакытта 

безнең «Сөннәт» институтында онлайн 

рәвештә бушка гыйлем ала аласыз. 

Һәм китапны мин Аллаһның рәсүле, 

Аллаһның аңа сәламе һәм рәхмәте 

булсын, сүзләре белән тәмамлыйсым 

килә: «Сиңа файдага булчак нәрсәләргә 

омтыл, Аллаһтан ярдәм сора һәм бу 

гамәлләрдә  йомшаклык күрсәтмә». 

Шәех Хәйсәм  
Сәрхан 

җитәкчелегендә. 

«Сөннәт» Институты каналына сылтамалар 

«Сөннәт» институты 
сайты: 

Фейсбук каналына 
сылтама: 

 Телеграмм каналга 
сылтама: 

   

 Инстаграмга сылтама:  Твиттерга (Х) сылтама:  Ватсапка сылтама: 

   

YouTube канал: Китаплар:  

  

 

 

https://mahadsunnah.com/ar/courses/01-%d8%af%d9%88%d8%b1%d8%a9-%d9%81%d9%8a-%d8%b4%d8%b1%d8%ad-%d8%a7%d9%84%d8%a3%d8%b5%d9%88%d9%84-%d8%a7%d9%84%d8%ab%d9%84%d8%a7%d8%ab%d8%a9-%d9%88%d8%a3%d8%af%d9%84%d8%aa%d9%87%d8%a7%d8%8c-%d8%a3/
https://www.facebook.com/attassee.alelmi
https://www.facebook.com/attassee.alelmi
https://t.me/Sarhaan
https://t.me/Sarhaan
https://instagram.com/mahad_alsunna_arabic?r=nametag
https://twitter.com/sarhanhaythem?s=21&t=BVV6VjyI3UjDOZ9CxSGEWg
https://whatsapp.com/channel/0029VaDKU7I9WtC5b1RHof11
https://www.youtube.com/channel/UCEWJvdO70daHA0yH-eC9caA
https://sarhaan.com/a/arabic-%d8%a7%d9%84%d8%b9%d8%b1%d8%a8%d9%8a%d8%a9/

